
DÉZIÈM SÉKSION: DÉKLARASION LAFOUA KRÉTYIN-AN 

______________ 
1 

 

◄Atik 

anvan-an 
 Gid jénéral-la  Atik►

apré-a 

  DÉZIÈM CHAPIT 

Mouin kouè nan Jézu-Kri,  

sèl Pitit Bondié-a 
 

  

  ATIK 4 

Jézu-Kri ki « soufri sou ringn Pons Pilat, 

yo klouré-l sou koua-a, li mouri 

é yo antéré li » 
 

  

  PARAGRAF 2.  Jézu mouri krisifié 
 

  

  I. Prosè Jézu-a   

  Divizion pami otorité Juif-yo osijè Jézu   

595        Pami otorité rélijié Jéruzalèm-yo non sèlman té gin Nikodèm 

Farizyin-an (cf. Jn 7, 52) oubyin Jozèf Arimati, notab-la, ki té disip Jézu 

an kachèt (cf. Jn 19, 38-39), min pandan lontan té gin diskision ki t-ap 

lévé osijè-l (cf. Jn 9, 16-17 ; 10, 19-21) yon fason pou lavèy soufrans li-a, 

sin Jan té kapab di : « Gin anpil nan chèf-yo ki té kouè nan li », minm si 

sé yon fason ki pa fîn apouin (Jn 12, 42). Sa pa étoné pèsonn si yo 

konsidéré tousuit apré Pantkot-la « anpil foul prèt t-ap obéyi lafoua-a » 

(Ac 6, 7) épi té gin « kèk nan ti group Farizyin-yo ki té gin lafoua » (Ac 

15, 5) jouskaské sin Jak té kapab di sin Pòl : « Gadé, frè, konbyin milié yo 

yé nan Juif-yo ki vîn kouè épi yo tout yo cho pou laloua-a » (Ac 21, 20). 

  

596 

 

 

 

 

 

 
1753 

      Otorité rélijié Jéruzalèm-yo pa-t dakò youn ak lòt osijè mòd konpòt-

man yo t-a doué ginyin parapò a Jézu (cf. Jn 9, 16 ; 10, 19). Farizyin-yo té 

ménasé y-ap mété andéyò kominoté-a moun ki t-a suiv li-yo (cf. Jn 9, 22). 

Pou sa-k té krinn : « Tout moun ap kouè nan li épi Romin-yo ap vini, y-ap 

détrui ni koté nou yé-a, ni nasion nou-an » (Jn 11, 48), gran prèt-la Kayif 

antan-l profétizé té propozé : « Sa pi bon pou nou pou yon sèl moun 

mouri poutèt pèp-la, pasé pou tout nasion-an péri » (Jn 11, 49-50). 

Sanédrin-an, lè-l fîn déklaré Jézu mérité lanmò (Mt 26, 66) kòm 

blasfématè, min kòm li té pèdi doua pou-l kondané amò-a (cf. Jn 18, 31), 

li rinmèt Jézu bay Romin-an antan-l akizé l-ap fè révòlt politik (cf. Lc 23, 

2) sé sa k-ap minnin konparé-l ak Barabas yo akizé poutèt « révòlt » (Lc 

23, 19). Sé ménas politik gran prèt-yo pral fè sou Pilat pou-l kondané Jézu 

ak pèn kapital-la (cf. Jn 19, 12. 15. 21). 

  Sé pa tout Juif-yo koléktivman ki résponsab lanmò Jézu   

597 

 

 
1735 

      An konsidéran konpléksité istoua prosè Jézu-a, ki manifésté nan sa 

évanjil-yo rakonté, épi kèlkésoua péché pèsonèl aktè prosè-a (Juda, 

Sanédrin-an, Pilat), bagay Bondié sèl konnin, yo pa kapab bay tout Juif 

Jéruzalèm-yo résponsabilité-a, malgré rèl foul-la yo t-ap manipulé-a (cf. 

Mc 15, 11) oubyin répròch jénéral ki nan ankourajman pou konvèsion-an 

apré Pantkot-la (cf. Ac 2, 23. 36 ; 3, 13-14 ; 4, 10 ; 5, 30 ; 7, 52 ; 10, 39 ; 

13, 27-28 ; 1 Th 2, 14-15). Antan Jézu li-minm té padonnin sou koua-a 

(cf. Lc 23, 34) épi Piè apré-l, yo té konsidéré « ignorans » (« nou pa-t 

konnin » Ac 3, 17) Juif Jéruzalèm-yo épitou chèf yo. Mouins ankò yo pa 

gin doua pran rèl pèp-la : « Sé pou san-l sou nou ak sou pitit nou-yo » (Mt 

27, 25) ki indiké yon fòmul ratifikasion (cf. Ac 5, 28 ; 18, 6), pou élaji 

résponsabilité-a bay lòt Juif nan éspas-la ak nan tan-an : 

  

 

 

839 

 Nan minm fason-an, l’Égliz-la té déklaré nan Konsil Vatikan II-a : « Sa yo té 

fè nan soufrans li-a yo pa kapab mété yo sou kont tout Juif ki té vivan-yo san 

distinksion, ni sou kont Juif kounié-a. […] Juif-yo […] yo pa doué prézanté 

yo ni kòm moun Bondié réjté ni kòm moun Bondié madichonnin, kòm si sa 

t-a konsékans ki soti nan Liv sakré-yo » (NA 4). 

  

  Sé tout péchè-yo ki té fè Kris-la soufri   

598       L’Égliz-la nan Majistè lafoua-l la épi nan témouagnaj sin-l yo pa janm 

bliyé kalité vérité-a : « tout doulè Kris-la té travèsé yo, sé péchè-yo ki té 

lakòz yo épi instriman yo » (Catech. R. 1, 5, 11 ; cf. He 12, 3). An 

konsidéran kijan péché nou-yo touché Kris-la li-minm (cf. Mt 25, 45 ; Ac 

9, 4-5), l’Égliz-la pa ézité mété sou kont krétyin-yo pi gran résponsabilité-

a nan soufrans Jézu-a, résponsabilité sa-a yo-minm yo té lagé-l trò souvan 

sou do Juif-yo sèlman : 

  

1851  « Fot sa-a sé tout moun ki kontinué ap tonbé byin souvan nan péché-yo ki 

doué pasé nan jijman pou li. Réyèlman, kòm sé péché nou-yo ki té pousé 

Kris Granmèt-la al sibi toumant lakoua-a, sètènman moun k-ap tounin plonjé 

nan dézòd-yo ak nan sa-k mal-yo, sé yo ki rékòmansé klouré Pitit Bondié-a 

sou koua sou bò pa-yo épi y-ap dézonoré-l (cf. He 6,6). Mal sa-a minm yo 

kapab ouè li pi grav nan nou pasé sa-k té nan Juif-yo, paské yo-minm, jan 

Apot-la témouagné-a, “si yo té konnin-l, yo pa t-a janm klouré Granmèt 

gloua-a sou koua-a” (1 Co 2, 8) ; min nou-minm n-ap déklaré nou konnin-l, 

époutan nan sa nou fè n-ap nié-l, konsa yo ouè sé tankou n-ap fè-l violans ak 

pròp min-nou » (Catech. R. 1, 5, 11). 

  

  « Épitou démon-yo pa-t klouré-l sou koua-a, min ou minm ou té klouré-l 

avèk yo épi jous kounié-a ou-ap klouré-l sou koua-a antan-ou pran plézi nan 

vis-yo ak péché-yo » (S. François d’Assise, admon. 5, 3). 

  



DÉZIÈM SÉKSION: DÉKLARASION LAFOUA KRÉTYIN-AN 

______________ 
3 

 

  II. Lanmò Kris-la pou rachté nou dapré projè Bondié pou-l 

sové nou-an 

  

  « Yo rinmèt Jézu dapré plan Bondié té fiksé ak prévouayans li »   

599 

517 

      Violans lanmò Jézu-a pa-t rézilta yon konkou sikonstans ki pot malè 

paraza. Li fè pati mistè désizion Bondié-a, jan sin Piè ékspliké Juif 

Jéruzalèm-yo dépi prémié prèch li-a jou Pantkot-la : Li-minm yo té rinmèt 

li « dapré plan Bondié té fiksé ak prévouayans li » (Ac 2, 23). Langaj 

biblik sa-a pa vlé di sa-yo ki té rinmèt Jézu-yo (Ac 3, 13) sé sèlman 

égzékitan pasif yo té yé pou yon téat Bondié té déja ékri davans. 

  

600 

 

 

 

 

312 

      Tout moman tan-an prézan aktuèlman pou Bondié. Sé poutèt sa 

désizion « prédéstinasion »-l nan établi dépi anvan tout tan, antan-l ginyin 

ladan-l répons lib chak moun ap bay lagras li-a : « Réyèlman nan vil sa-a 

Éròd ak Pons Pilat ak nasion-yo ak pèp Israèl-la, yo rasanblé kont Pitit ou 

Jézu ki sin-an, li minm ou té sakré-a, pou yo fè sa min-ou ak plan-ou té 

réglé davans pou-l fèt-la » (Ac 4, 27-28). Bondié pèmèt aksion ki soti nan 

avèg yo avèg-la (cf. Mt 26, 54 ; Jn 18, 36 ; 19, 11) pou-l kapab akonpli 

projè salu li-a (cf. Ac 3, 17-18). 

  

  « Li té mouri pou péché nou-yo, dapré sa-k ékri-yo »   

601 

 

 

 

352 

 

 

713 

      Projè sa-a Bondié ginyin pou-l sové nou ak lanmò « Sèvitè ki kòrèk-

la » (Is 53, 11 ; cf. Ac 3, 14) té anonsé davans nan Sint-Ékritu-a kòm yon 

mistè Rédanmsion inivèsèl, sètadi, Rédanmsion k-ap libéré moun-yo sot 

nan ésklavaj péché-a (cf. Is 53, 11-12 ; Jn 8, 34-36). Sin Pòl, nan yon 

déklarasion lafoua-a li di li té « résévoua-a » (1 Co 15, 3) fè konnin 

« Kris-la mouri pou péché nou-yo, dapré sa-k Ékri-yo » (ibidem ; cf. tou 

Ac 3, 18 ; 7, 52 ; 13, 29 ; 26, 22-23). Lanmò Kris-la ki rachté nou-an 

akonpli an patikilié profési Sèvitè k-ap soufri-a (cf. Is 53, 7-8 et Ac 8, 32-

35). Sé Jézu minm ki té prézanté sans lavi-l ak lanmò-l anba limiè Sèvitè 

k-ap soufri-a (cf. Mt 20, 28). Apré Réziréksion-l, li té bay disip Émayus-

yo intèprétasion Ékritu sa-a (cf. Lc 24, 25-27), apré sa li té bay Apot-yo li 

tou (cf. Lc 24, 44-45). 

  

  « Bondié té fè-l vîn tounin péché pou nou »   

602 

 

 

 

400 

 

 

      An konsékans, sin Piè kapab éksprimé konsa lafoua apostolik-la nan 

projè salu Bondié-a : « Nou rachté sot nan konduit papa nou-yo té 

transmèt nou-an […] ak san ki gin anpil valè-a, tankou san Mouton ki san 

tach-la Kris-la, san sa-a ki pa sal-la, li-minm Bondié té prévoua dépi 

anvan tè-a fèt-la, min li montré-l nan dènié tan-yo poutèt nou » (1 P 1, 18-

20). Péché moun-yo ki konsékans péché orijinèl-la, lanmò-a sé chatiman 

yo (cf. Rm 5, 12 ; 1 Co 15, 56). Antan-l voyé pròp Pitit li-a nan kondision 

ésklav-la (cf. Ph 2, 7), sètadi nan kondision moun-nan ki tonbé épi ki 

déstiné pou lanmò-a akoz péché-a (cf. Rm 8, 3), « li minm ki pa-t konnin 

519 péché-a, [Bondié] fè-l vîn tounin péché pou nou, pou nou té kapab vîn 

tounin jistis Bondié nan li » (2 Co 5, 21). 

603       Jézu pa-t sibi kondanasion kòmsi li-minm li té fè péché (cf. Jn 8, 46). 

Min nan amou k-ap rachté-a sa-k té toujou fè-l fè youn ak Papa-a (cf. Jn 

8, 29), li pran nou nan pèdi péché nou-yo té fè nou pèdi rout parapò a 

Bondié yon fason pou nan non-nou li té kapab di sou koua-a : « Bondié 

mouin, Bondié mouin, pouki sa ou lagé-m nan ? » (Mc 15, 34 ; Ps 22, 1). 

Kòm li fè-l fè youn ak péchè-yo konsa, Bondié « pa-t ménajé pròp Pitit li-

a, min li rinmèt li pou nou tout » (Rm 8, 32) pou « nou vîn rékonsilié ak 

Bondié nan lanmò Pitit li-a » (Rm 5, 10). 

  

  Bondié gin inisiativ rinmin k-ap rachté tout moun-nan   

604 

211, 2009 

1825 

      Antan-l rinmèt Pitit li-a pou péché nou-yo, Bondié manifésté projè li-a 

osijè nou sé yon projè byinvéyans rinmin ki vîn anvan tout mérit sou bò 

koté pa-nou : « Nan sa-a charité-a yé : sé pa kòmsi sé nou ki té rinmin 

Bondié, min sé li-minm ki té rinmin nou, li voyé Pitit li-a kòm padon pou 

péché nou-yo » (1 Jn 4, 10 ; cf. 4, 19). « Min Bondié montré jan-l rinmin 

nou, paské, malgré sé péchè nou té yé, Kris-la mouri pou nou » (Rm 5, 8). 

  

605 

 

 

402 

 

 

634, 2793 

      Rinmin sa-a pa gin éksépsion. Jézu raplé sa alafin parabòl mouton-an 

ki té pèdi-a : « Sé konsa, sé pa volonté Papa-nou ki nan sièl-la, pou youn 

nan ti piti sa-yo péri » (Mt 18, 14). Li asiré l-ap « rinmèt lavi-l kòm 

rédanmsion pou pakèt moun-yo » (Mt 20, 28). Dènié éksprésion sa-a pa 

yon réstriksion : li mété ansanm sa moun-nan yé-a anfas yon sèl Pèrsòn 

Rédanmtè-a ki bay pròp tèt-li pou-l sové-l (cf. Rm 5, 18-19). L’Égliz-la, 

antan l-ap suiv Apot-yo (cf. 2 Co 5, 15 ; 1 Jn 2, 2), anségné Kris-la té 

mouri pou tout moun-yo san éksépsion : « Pa gin okinn moun, pa-t gin 

okinn é pap gin okinn moun [Kris-la] pa-t mouri pou li » (Cc. Quiercy en 

853 : DS 624). 

 

  

  III. Kris-la ofri pròp tèt-li bay Papa-l pou péché nou-yo 

 

  

  Tout lavi Kris-la sé yon ofrann bay Papa-a   

606 

517 

 

 

 

 

536 

      Pitit Bondié-a ki désann sot nan sièl-la, pa pou-l fè volonté pa-l min 

volonté sa-a ki voyé-l la (Jn 6, 38), « lè l-ap antré sou tè-a, li di : […] Min 

m-ap vini […] Bondié, pou-m fè volonté-ou ; […] sé nan volonté sa-a nou 

vîn sin gras a kado kò Jézu-Kri ki ofri tèt-li yon foua pou tout » (He 10, 5-

10). Dépi prémié moman Inkarnasion-l nan, Pitit-la anbrasé projè salu 

Bondié-a nan mision rédanmsion-l nan : « Manjé-m sé fè volonté sa-a ki 

voyé-m nan, pou-m réalizé travay li » (Jn 4, 34). Sakrifis Jézu-a « sé 

padon pou [péché] tout tè-a » (1 Jn 2, 2), éksprésion kominion rinmin li-

an ak Papa-a : « Sé pousa Papa-a rinmin-m nan, paské mouin dépozé 

nanm mouin » (Jn 10, 17). « Min sé pou tè-a konnin mouin rinmin Papa-a, 

épi sé dapré kòmandman Papa-a ban mouin-an, sé konsa mouin aji » (Jn 

14, 31). 

607 

457 

      Anvi sa-a li ginyin-an pou-l anbrasé projè rinmin Papa-a k-ap rachté 

nou-an sé nanm tout lavi Jézu (cf. Lc 12, 50 ; 22, 15 ; Mt 16, 21-23) paské 

soufrans rédanmsion-an sé rézon Inkarnasion-l nan : « Papa, sové-m sot 

nan lè sa-a. Min sé pousa mouin vîn nan lè sa-a » (Jn 12, 27). « Kalis la 

Papa-a ban mouin-an, èské mouin pap bouè-l ? » (Jn 18, 11). Épi ankò sou 

koua-a anvan tout bagay « fîn réalizé » (Jn 19, 30), li di : : « Mouin 

souaf » (Jn 19, 28). 

  

  « Mouton ki poté péché tè-a »   

608 

523 

 

 

 

517 

      Apré-l té fîn aksépté bay Jézu batèm nan pami péchè-yo (cf. Lc 3, 21 ; 

Mt 3, 14-15), Jan-Batis té ouè épi montré Mouton Bondié-a, sa-a ki ouété 

péché tè-a (cf. Jn 1, 29. 36). Konsa li manifésté Jézu sé an minm tan 

Sèvitè k-ap soufri-a ki rété an silans antan y-ap minnin-l nan labatoua-a 

(cf. Is 53, 7 ; Jr 11, 19) épi ki poté péché pakèt moun-yo (cf. Is 53, 12), 

épi Mouton fèt Pak-la, sinbòl Rédanmsion Israèl nan prémié Pak-la (cf. 

Ex 12, 3-14 ; Jn 19, 36 ; 1 Co 5, 7). Tout lavi Kris-la éksprimé mision li-

an : sèvi épi bay lavi-l pou Rédanmsion anpil moun (cf. Mc 10, 45). 

  

  Sé libréman Jézu anbrasé rinmin Papa-a k-ap rachté nou-an   

609 

478 

 

515 

272, 539 

      Antan Jézu anbrasé nan kè-l kòm moun rinmin Papa-a pou moun-yo, 

« sé jouskalafin li rinmin yo » (Jn 13, 1) paské « pèsonn pa rinmin pi plis 

pasé moun ki bay lavi-l pou zanmi-l nan » (Jn 15, 13). Konsa nan 

soufrans-la ak nan lanmò-a sa-l yé kòm moun vîn tounin instriman lib épi 

ki apouin nèt pou rinmin Bondié-a ki vlé sové moun-yo (cf. He 2, 10. 17-

18 ; 4, 15 ; 5, 7-9). Réyèlman vré sé libréman li aksépté soufrans li-a ak 

lanmò li-a poutèt li rinmin Papa-l épi moun-yo Papa-a vlé sové-a : 

« Pèsonn pa pran [nanm mouin] sot nan min-m, min mouin dépozé-l ak 

pròp fòs mouin » (Jn 10, 18). Sé pousa Pitit Bondié-a gin yon libèté nan pi 

ro dégré lè li avansé dévan lanmò-a (cf. Jn 18, 4-6 ; Mt 26, 53). 

  

  Nan Soupé-a Jézu antisipé ofrann lib l-ap fè ak lavi li-a   

610 

766 

1337 

      Jézu éksprimé nan fason ki pi ro-a ofrann lib l-ap fè-a nan fèt-la koté li 

té manjé ak douz Apot-yo (cf. Mt 26, 20), « nannuit yo té rinmèt li-a » (1 

Co 11, 23). Jézu, lavèy soufrans li-a, lè li té lib toujou, li fè dènié Soupé-a 

ak Apot li-yo tounin mémorial ofrann volontè li fè bay Papa-a (cf. 1 Co 5, 

7) pou sové moun-yo : « Sa-a sé Kò-m, yo bay pou nou-an » (Lc 22, 19). 

« Sa-a sé San-m pou nouvo kontra-a, ki vidé pou nou pou padon péché-

yo » (Mt 26, 28). 

  

611 
1364 

      Ékaristi-a li té établi nan moman sa-a sé « pou nou fè sonjé » (1 Co 11, 

25) sakrifis li-a. Jézu mété Apot-yo nan pròp ofrann li-a épi li mandé yo 

1341, 1566 

pou yo fè-l san rété (cf. Lc 22, 19). Konsa Jézu établi Apot li-yo prèt 

Nouvo Téstaman-an : « Mouin konsakré tèt mouin pou yo, pou yo minm 

tou yo kapab sanktifié nan vérité-a » (Jn 17, 19 ; cf. Cc. Trente : DS 

1752 ; 1764). 

  Agoni-an nan Jétsémani   

612 

 

532, 2600 

 

 

 

 

 

 

 

1009 

      Kalis Nouvo Téstaman-an, sa Jézu té antisipé nan Soupé-a antan-l ofri 

pròp tèt li-a (cf. Lc 22, 20), li pral résévoua-l apré nan min Papa-a nan 

agoni li-an nan Jétsémani (cf. Mt 26, 42) « antan li obéyi jous nan 

lanmò » (Ph 2, 8 ; cf. He 5, 7-8). Jézu priyé : « Papa mouin, si sa posib, fè 

kalis sa-a pasé louin-m… » (Mt 26, 39). Konsa li éksprimé tranbléman 

lanmò-a réprézanté pou sa-l yé kòm moun-nan. Réyèlman vré, natu moun-

nan, minm jan ak pa nou-an, fèt pou lavi tout tan-an ; an plis, kontrèman 

ak pa nou-an, li pa gin okinn péché ditou (cf. He 4, 15) ki kòz lanmò-a (cf. 

Rm 5, 12) ; min sitou natu sa-a yo pran-l nan Pèrsòn divîn « Chèf lavi-a » 

(Ac 3, 15), « Vivan-an » (Ap 1, 17 ; cf. Jn 1, 4 ; 5, 26). Antan li aksépté 

ak volonté moun li-an pou-l fè volonté Papa-a (cf. Mt 26, 42), li aksépté 

Lanmò li-a kòm yon rédanmsion pou poté « péché nou yo nan kò-l sou 

boua-a » (1 P 2, 24). 

  

  Lanmò Kris-la sé sèl sakrifis san parèy épi définitif   

613 

1366 
 

2009 

      Lanmò Kris-la sé an minm tan sakrifis Paskal-la ki akonpli 

Rédanmsion définitif moun-yo (cf. 1 Co 5, 7 ; Jn 8, 34-36) palintèmédiè 

Mouton-an ki poté péché tè-a (cf. Jn 1, 29 ; 1 P 1, 19) épi sakrifis Nouvo 

Téstaman-an (cf. 1 Co 11, 25) ki mété moun-nan nan kominion avèk 

Bondié yon lòt foua (cf. Ex 24, 8) antan-l rékonsilié-l palintèmédiè san-l 

ki vidé poutèt pakèt moun-yo pou padon péché-yo (cf. Mt 26, 28 ; Lv 16, 

15-16). 

  

614 

529, 1330 

 

2100 

      Sakrifis Kris sa-a sé yon sèl-la, li akonpli épi dépasé tout sakrifis-yo 

(cf. He 10, 10). Sé toudabò yon kado Bondié Papa-a : Papa-a rinmèt Pitit 

li-a épi li rékonsilié nou avèk li-minm (cf. 1 Jn 4, 10). Sé an minm tan 

ofrann Pitit Bondié-a ki vîn tounin moun-nan k-ap ofri lavi-l (cf. Jn 10, 

17-18) libréman épi paramou (cf. Jn 15, 13) bay Papa-l pa pouvoua Éspri-

Sin-an (cf. He 9, 14) pou-l réparé dézobéyisans nou-an. 

  

  Jézu mété obéyisans li-a nan plas dézobéyisans nou-an   

615 

1850 

 

433 

 

411 

       « Minm jan akoz dézobéyisans yon sèl moun-nan, tout foul moun-yo 

té vîn gin péché, konsa tou akoz obéyisans yon sèl-la, foul moun-yo vîn 

kòrèk » (Rm 5, 19). Ak obéyisans li-a jous nan lanmò-a, Jézu akonpli 

ranplasman Sèvitè k-ap soufri-a ki « bay lavi-l pou péché-a », antan « li t-

ap poté péché anpil moun yo », k-ap rann anpil moun kòrèk antan « l-ap 

poté péché yo li-minm minm » (Is 53, 10-12). Jézu té réparé fot nou-yo 

épi li té bay Papa- satisfaksion pou péché nou-yo (cf. Cc. Trente : DS 

1529). 

  Sou lakoua-a, Jézu réalizé sakrifis li-a   

616 

 

478 

 

 

 

468 

519 

      Rinmin sa-a jouskalafin (Jn 13, 1) sé li minm ki bay sakrifis Kris-la 

valè Rédanmsion épi réparasion, ékspiasion épi satisfaksion. Sé nou tout li 

té konnin épi li té rinmin nan ofrann lavi li-a (cf. Ga 2, 20 ; Ep 5, 2. 25). 

« Rinmin Kris-la ap boulé nou réyèlman ; antan nou konsidéré si yon sèl 

mouri pou tout moun sèké tout moun mouri » (2 Co 5, 14). Pa gin okinn 

moun, minm si-l t-a sin anpil anpil, ki t-a kapab pran péché tout moun sou 

do-l épi ofri pròp tèt-li an sakrifis pou tout moun. Égzistans Pèrsòn divîn 

Pitit-la nan Kris-la, ki dépasé épi an minm tan anbrasé tout moun-yo kòm 

moun, épi ki fè-l tounin Tèt tout tout ras lèzòm-nan, sé sa-k fè sakrifis li-a 

kapab rédanmsion pou tout moun. 

  

617 

1992 

 

1235 

       « Ak soufrans li-a ki sin anpil la sou boua lakoua-a li mérité 

jistifikasion-an pou nou » : sé sa Konsil Trant-la anségné (DS 1529), 

antan-l souligné karaktè san parèy sakrifis Kris-la kòm « koz sové nou 

sové tout tan-an » (He 5, 9). L’Égliz-la minm bay koua-a réspè antan-l 

chanté : « Salu, koua, sèl éspoua ! » (Hymne "Vexilla Regis"). 

 

  

  Patisipasion-nou nan sakrifis Kris-la   

618 

 

 

1368, 1460 

 

 

307, 2100 

 

964 

      Koua-a sé sèl sakrifis Kris-la li minm ki sèl médiatè-a ant Bondié ak 

lézòm (1 Tm 2, 5). Min paské nan Pèrsòn divîn li-an ki inkarné-a « li té 

fè-l youn ak tout moun yon sètin fason » (GS 22, § 2), li ofri bay tout 

moun « posibilité pou, nan fason Bondié konnin, […] yo asosié nan mistè 

Paskal-la » (GS 22, § 5). Li rélé disip li-yo pou yo pran koua yo-a épi suiv 

li (Mt 16, 24) « paské Kris-la tou té soufri pou nou, antan li kité yon 

modèl pou nou, pou nou suiv tras li-yo » (1 P 2, 21). Réyèlman li vlé 

asosié nan sakrifis rédanmsion-an sa yo ki bénéfisié-l an prémié-a (cf. Mc 

10, 39 ; Jn 21, 18-19 ; Col 1, 24). Li akonpli sa nan fason ki pi ro-a pou 

Manman-l pèsonèlman, ki té asosié yon fason ki pi intim pasé tout lòt 

moun nan mistè soufrans rédanmsion li-an (cf. Lc 2, 35) : 

  

  « Sé li-minm sèl ki véritab néchèl paradi-a, andéyò koua-a pa gin okinn lòt 

pou monté nan sièl-la » (Ste. Rose de Lima, vita). 

 

 

  

  RÉZIMÉ   

619  « Kris la mouri pou péché nou yo, dapré sa-k ékri yo » (1 Co 15, 3).   

620  Sové nou sové-a koulé soti nan inisiativ rinmin Bondié-a pou nou 

paské « sé li minm ki té rinmin nou, li voyé Pitit li-a kòm padon pou 

péché nou-yo » (1 Jn 4, 10). « Sèké sé Bondié ki té nan Kris-la, l-ap 

rékonsilié tè-a avèk li » (2 Co 5, 19). 

621  Jézu té ofri tèt-li libréman pou sové nou. Li-minm li indiké kado sa-a 

épi li réalizé-l davans lè-l t-ap fè dènié Soupé-a : « Sa-a sé Kò-m, yo 

bay pou nou-an » (Lc 22, 19). 

  

622  Sé sa ki Rédanmsion Kris-la : li minm li « vini […] pou-l rinmèt lavi-l 

kòm rédanmsion pou pakèt moun-yo » (Mt 20, 28), sètadi, « Moun pa-

l yo […] sé jouskalafin li rinmin yo » (Jn 13, 1) pou yo rachté sot nan 

konduit papa yo té transmèt-la (1 P 1, 18). 

  

623  Poutèt obéyisans-li ki plin rinmin aléga Papa-a, « jous nan lanmò, 

lanmò lakoua-a minm » (Ph 2, 8), Jézu akonpli mision ékspiasion (cf. 

Is 53, 10) Sèvitè k-ap soufri-a k-ap rann anpil moun kòrèk, épi k-ap 

poté péché yo li-minm minm (Is 53, 11 ; cf. Rm 5, 19). 

  

     

◄Atik 

anvan-an 
 Gid jénéral-la  Atik►

apré-a 

